
Shri Ganeshadurga Stotram

శ్రీగణేశదుర్గస్తోత్రమ్  
Document Information

Text title : Ganeshadurga Stotram

File name : gaNeshadurgastotram.itx

Category : ganesha, stotra

Location : doc_ganesha

Transliterated by : Krishna Vallapareddy, Yash Khasbage

Proofread by : Krishna Vallapareddy, Yash Khasbage

Description/comments : Vighneshvara Stuti Manjari I, (ed.) S. V. Radhakrishna Sastri

Latest update : December 27, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 28, 2023

sanskritdocuments.org



Shri Ganeshadurga Stotram

శ్రీగణేశదుర్గస్తోత్రమ్  

శ్రీకృష్ణ  ఉవాచ ।
వద శివమహానాథ పార్వతీరమణేశ్వర ।
దైత్యసఙ్గ్రామవేలాయాం   స్మరణీయం కిమీశ్వర ॥ ౧॥
ఈశ్వర ఉవాచ ।
శ‍ృణుకృష్ణ ప్రవక్ష్యామి  గుహ్యాద్గుహ్యతరం  మహత్ ।
గణేశదుర్గదివ్యం  చ శ‍ృణు వక్ష్యామి భక్తితః ॥ ౨॥
త్రిపురవధవేలాయాం  స్మరణీయం కమీశ్వర ।
దివ్యదుర్గప్రసాదేన   త్రిపురాణాం  వధః కృతః ॥ ౩॥
శ్రీకృష్ణ  ఉవాచ ।
హేరమ్బస్య దుర్గమిదం  వద త్వం భక్తవత్సల ।
ఈశ్వర ఉవాచ ।
శ‍ృణు వత్స ప్రవక్ష్యామి  దుర్గం  వైనాయకం  శుభమ్ ॥ ౪॥
సఙ్గ్రామే  చ శ్మశానేచ అరణ్యే చోరసఙ్కటే ।
నృపద్వారే జ్వరే ఘోరే యేనైవ  ముచ్యతే భయాత్ ॥ ౫॥
ప్రాచ్యాం  రక్షతు హేరమ్బః ఆగ్నేయామగ్నితేజసా ।
యామ్యాం లమ్బోదరో రక్షేత్ నైరృత్యాం  పార్వతీసుతః ॥ ౬ ॥
ప్రతీచ్యాం  వక్రతుణ్డశ్చ   వాయవ్యాం వరదప్రభుః  ।
గణేశః పాతు ఔదిచ్యాం ఈశాన్యామీశ్వరస్తథా ॥ ౭॥
ఊర్ధ్వం  రక్షేత్ధూమ్రవర్ణో   హ్యధస్తాత్పాపనాశనః ।
ఏవం దశదిశో రక్షేత్ హేరమ్బో విఘ్ననాశనః ॥ ౮॥
హేరమ్బస్య దుర్గమిదం  త్రికాలం  యః పఠేన్నరః ।
కోటిజన్మకృతం పాపం ఏకావృత్తేన నశ్యతి ॥ ౯॥
గణేశాఙ్గారశేషేణ  దివ్యదుర్గేణ  మన్త్రితమ్  ।

శ్రీగణేశదుర్గస్తోత్రమ్  

లలాటం చర్చితం యేన త్రైలోక్యవశమానయేత్  ॥ ౧౦॥
మాత్రాగమసహస్రాణి   సురాపానశతాని చ ।
తత్క్షణాత్తాని  నశ్యన్తి  గణేశతీర్థవన్దనాత్   ॥ ౧౧॥
నైవేద్యం  వక్రతుణ్డస్య   నరో భుఙ్క్తే తు భక్తితః ।
రాజ్యదానసహస్రాణి  తేషాం ఫలమవాప్నుయాత్ ॥ ౧౨ ॥
కదాచిత్ పఠ్యతే భక్త్యా హేరమ్బస్య ప్రసాదతః  ।
శాకినీడాకినీభూతప్రేతవేతాలరాక్షసాః  ॥ ౧౩॥
బ్రహ్మరాక్షసకూష్మాణ్డాః   ప్రణశ్యన్తి   చ దూరతః ।
భూర్జే వా తాడపత్రే వా దుర్గం  హేరమ్బమాలిఖేత్ ॥ ౧౪॥
కరమూలే ధృతం యేన కరస్థాః  సర్వసిద్ధయః  ।
ఏకమావర్తనం భక్త్యా పఠేన్నిత్యం తుయో నరః ॥ ౧౫॥
కల్పకోటిసహస్రాణి  శివలోకే మహీయతే ।
లిఙ్గదానసహస్రాణి   పృథ్విదాన శతాని చ ॥ ౧౬॥
గజదానసహస్రం  చ గణేశస్తవనాత్ ఫలమ్ ।
ఇతి శ్రీపద్మపురాణే  గణేశదివ్యదుర్గస్తోత్రం   సమ్పుర్ణమ్  ।

